
Driftsstatus ferje- og hurtigbåtdrift, første halvår 2026 
 
 
Bakgrunn 
Fylkeskommunedirektøren viser til vedtatt årshjul av samferdselsutvalet, i saksnummer 01/26, 
behandla 4. februar 2026, der det er fastsett at driftsstatus ferje og hurtigbåt hittil i år skal opp 
som sak i samferdselsutvalet sitt møte i oktober. 
 
Fylkeskommunedirektøren vil i dette notatet presentere eit oversyn over driftssituasjon for 
januar-juni 2026 for alle fylkesvegferjesambanda og hurtigbåtsambanda i Møre og Romsdal. 
Notatet  omhandlar trafikktal, trafikkutvikling og regularitet. 
 
Vurdering ferje januar-juni 2026 
Trafikken på ferjene i fylket er aukande sett under eitt, med ei auke i tal køyretøy på 2 prosent 
på fylkesvegsambanda målt mot 2025. Dei einskilde sambanda er nærare beskrive i vedlegget. 
 
Regularitet 
Regulariteten for ferjeavgangar var 99,5 prosent for fylkesvegferjesambanda fyrste halvår i 
2026. Totalt 869 ferjeavgangar har vore innstilt. Av desse har 334 avgangar vore utført med 
passasjerbåt. Regularitet korrigert for årsaker som reiarlaget ikkje rår over, i hovudsak dårleg 
ver og kaiutbygging-/vedlikehald, inkl. passasjerbåt var regulariteten 99,8 prosent. Dei einskilde 
sambanda er beskrive i vedlegget. 
 
Avviksbehandling 
Alle fartøya i FRAM sine samband har sanntidsutstyr som registrerer mellom anna avgangar, 
framkomsttider og innstillingar. Frå 2026 blir desse data, følgde opp i FRAM sin nye, meir 
automatiserte kontraktsportal. Kontraktsansvarleg kontrollerer rapporteringa mot tilgjengeleg 
informasjon, mellom anna driftsmeldingar og sanntidsdata, og sanksjonerer reiarlaga etter 
satsar som er regulert i kontraktane. 

Attståande køyretøy 
Talet på attståande køyretøy på fylkesvegsambanda januar-juni i 2026 var 2 942  mot 3 946 i 
same periode i 2025.  
 
Nullutsleppskøyretøy 
Talet på nullutsleppskøyretøy som reiser med ferjene i fylket aukar år for år. 
Per juni 2026 utgjer nullutsleppskøyretøya 31,1 prosent av det totale talet på køyretøy som 
reiste med fylkesvegferjene. For riksvegferjene var prosentdelen 30,6.  
 
 
HMS ferje 
Reiarlaga rapporterer månadleg om HMS. Tabellen under viser samla HMS-status for dei 
fylkeskommunale ferjesambanda i fylket. 

Hovudpunkt januar- juni 2026: 

• Det er rapportert 7 personskadar, av desse 3 med fråvær og 4 utan fråvær. 
• Det er registrert 42 nestenulukker og farlege forhold. 
• Det er ikkje registrert personskadar på passasjerar eller tredjepart. 
• Vidare er det registrert 1 skade på bil/last, 1 støytsskade og 2 utslepp. 

 

HMS-rapporteringa frå reiarlaga inneheld også nærare beskrivingar av dei enkelte hendingane. 
Denne oversikta viser berre samla statistikk. Dei enkelte hendingane blir følgde opp gjennom 
den ordinære kontraktsoppfølginga. 
 
Vurdering hurtigbåt januar-juni 2026 
Trafikktala i 2026 syner ei auke i talet på reisande med om lag 12 prosent samanlikna med same 
periode i 2025. 
 
Vedlegg: 
Vedlegg til driftsstatus for ferje- og hurtigbåtdrift, første halvår 2026 

